
CONVENIO DE COLABORACION ENTRE A ESCOLA GALEGA DE
ADMINISTRACION PUBLICA E O COLEXIO OFICIAL DE ARQUITECTOS DE
GALICIA, PARA O DESENVOLVEMENTO DE ACTIVIDADES DE FORMACION,
DIVULGACION E INVESTIGACION.

En Santiago de Compostela, 4 de xaneiro de 2017

REUNIDOS

Dunha parte | Dircctora da Escola

Galega de Administracion Publica (en adiante EGAP), nomeada polo Decreto
146/2012, do 12 de xullo (DOG n° 134 do 13 de xullo), actuando en nome e
representacion da EGAP, en virtude das facultades que lle confire o artigo 9° da Lei
4/1987, do 27 de maio, de creacién da EGAP, modificada pola Lei 10/1989, do 10 de
xullo;

doutra, |GG D<ccano do Colexio Oficial de Arquitectos de

Galicia (en adiante COAG), nomeado por acordo da Xunta Xeral extraodinaria
celebrada en Santiago de Compostela o dia 8 de abril de 2013, de toma de posesion
dos membros que resultaron elixidos para os cargos de Xunta de Goberno do Colexio
Oficial de Arquitectos de Galicia nas eleccions colexiais celebradas o dia 20 de marzo
de 2013, actuando en nome e representacion do Colexio Oficial de Arquitectos de
Galicia, en virtude das facultades que lle confire o artigo 38° a) dos Estatutos do
Colexio Oficial de Arquitectos de Galicia, aprobados polo Decreto 293/1999, de 28 de
outubro, da Conselleria de Xustiza, Interior e Relaciéns Laborais (DOG de 16 de
novembro de 1999).

Tenen, segundo intervefien, a capacidade legal necesaria para formalizar o
presente Convenio de Colaboracion, e

EXPONEN

PRIMEIRO .- Que a EGAP ¢é un organismo auténomo de caracter administrativo e unha
entidade de dereito publico con personalidade xuridica propia, que actua con plena
autonomia funcional para o cumprimento dos seus fins.

SEGUNDO. - Que a Lei 4/1987, do 27 de maio, pola que se crea a EGAP, menciona
entre os fins da Escola a formacion, o perfeccionamento, a investigacién, a
documentacién, o estudio e a realizacion de traballos de divulgacion no campo da
administracion publica, promovendo a sua maxima difusion.

TERCEIRO.- Que o COAG é unha Corporacion de Dereito Publico regulada pola Lei
2/1974, de Colexios Profesionais, a Lei 11/2001 de Colexios Profesionais de Galicia,

polos Estatutos Xenerais dos Colexios de Arquitectos e seu Consello Superior
(aprobados por Real Decreto 327/2002, de 5 de abril) asi como polos seus Estatutos
particulares (aprobados por Decreto 393/1999, de 28 de outubro). Que entre os seus
fins esenciais encontrase “procurar o perfeccionamento da actividade profesional dos
Arquitectos ao servizo da sociedade, promover a investigacion e a difusion da
arquitectura”, e entre as suas funcions “apoiar aos arquitectos no exercicio profesional
instituindo e prestando todo tipo de servizos, incluidos os de informacion profesional e
técnica e formacién permanente” asi como colaborar, entre outras, con instituciéns ou
entidades de caracter formativo. Asi mesmo, en virtude do disposto no artigo 7.3 da Lei
de Colexios Profesionais de Galicia a Comunidade Autonoma de Galicia podera
celebrar convenios de colaboracién cos colexios profesionais para a realizacion de
actividades de interese comun".

CUARTO.- Que ambas as duas partes consideran de mutuo interese para o
cumprimento das suas respectivas funcions establecer formulas de colaboracion no
ambito formativo, divulgador e investigador a través do presente Convenio.

En virtude do exposto e recofiecéndose ambas duas partes na representacion
que ostentan capacidade suficiente, acordan asinar un convenio de colaboracién de
acordo coas seguintes

CLAUSULAS

PRIMEIRA.- Obxecto

O obxecto deste convenio entre a EGAP e o COAG, é a colaboracién e o
desenvolvemento conxunto de actividades de caracter formativo, divulgador e
investigador en materias da competencia das institucions asinantes do mesmo;
actuando de forma mais eficaz e eficiente na utilizacion dos medios humanos, materiais
e de organizacions de cada unha delas, para un mellor cumprimento dos fins de ambas
duas partes, en beneficio da cidadania e da sociedade galega.

SEGUNDA.- Actuacidns.

A EGAP e o COAG, en virtude do disposto neste convenio, poderan colaborar en
actividades relacionadas coa realizacion de formacion, divulgacion e investigacion no
ambito das suas competencias.

As modalidades de colaboracién poderan consistir en:

a) Realizacién conxunta de cursos, xornadas, seminarios e outras actividades de
divulgacion.

b) Edicion conxunta de libros, outras publicacions e documentos de traballo. Ambas
as duas institucions comprométense a remitir un exemplar das suas publicacions
periodicas a Biblioteca da outra, para a sua difusion.

c) Promover a actividade investigadora de ambas as duas institucions mediante
proxectos de investigacion conxuntos.

d) Cantas outras sexan consideradas de interese comun, dentro da competencia e
dispoiiibilidade das partes, en relacion a actividade obxecto deste Convenio.

TERCEIRA.- Requisitos e documentacion que esta obrigada a achegar a
entidade promotora da accion formativa.

1. En aplicacion do previsto na Resolucion do 19 de novembro de 2008 pola que se
establecen o procedemento e os requisitos de homologacion de accions formativas por
parte da Escola Galega de Administracion Publica (DOG do 3 de decembro) as
entidades promotoras de accidns formativas deberan remitir ao Servizo de
Programacion das actividades de Formacion da EGAP con dous meses de anticipacion
ao inicio da accién formativa unha memoria explicativa na que se faga referencia aos
seguintes extremos:

A. Indicacion da persoa responsable da tramitacion ante a EGAP.

B. Denominacion, obxectivo e metodoloxia da accion formativa. A imparticion de

actividades na modalidade de teleformacion debera adecuarse aos estandares

fixados pola EGAP.

C. Programa e numero de horas lectivas.

D. Lugar, data e horario de realizacion.

E. Sistema de avaliacion do alumnado.

F. Criterios de seleccidn que teran que axustarse a criterios obxectivos tendo en

conta a relaciéon do contido da accién coas tarefas do posto desempefado.

Subsidiariamente empregaranse os da Resolucion do 4 de xaneiro de 2008

(DOG do 10 de xaneiro), pola que se fan publicos os criterios de participacion

nas actividades docentes da EGAP.

G. Destinatarios, numero de asistentes. Debe ser preferentemente persoal

ao servizo das administraciéns publicas de Galicia.

H. Perfil do profesorado que impartira as clases. Se estan determinados, unha

relacion dos docentes cos seus curriculos e con indicacion da sua inscricion no

Rexistro de Formadores da EGAP.

I. Remitir, no momento de finalizar a actividade formativa, e no prazo maximo de

dous meses, unha memoria-resumo que faga referencia aos seguintes aspectos

a. Relacién certificada de participantes que cumpran os requisitos
necesarios para ter dereito a expedicion do certificado. Para os efectos de
obtencion do certificado de aproveitamento, relacion certificada de
participantes indicando a avaliacion do alumnado.

b. Copia do material didactico empregado. No caso de actividades de
teleformacion, ademais facilitarase a EGAP durante o]
desenvolvemento do curso un acceso a elas na plataforma
correspondente.

C. Resultado global das enquisas de valoracion realizadas polos
participantes.

2. Indicacion do prazo de matricula antes do comezo da acciéon formativa. Os alumnos
deberan matricularse na area de matricula da EGAP http://egap.xunta.es/matricula.

3. Controis de asistencia. Para os efectos da expedicion dos certificados, son de
aplicacion os requisitos de asistencia previstos pola EGAP.

4. Publicar no Diario Oficial de Galicia e/ou na paxina web da EGAP a convocatoria da
actividade formativa.

5. Aquelas actividades, que en execucion deste convenio, convoque a entidade
promotora e que impliquen o pago dunha matricula e se realicen nas instalacions da
EGAP; un 25 % do recadado, en concepto de gastos de xestion, correspondera a
EGAP como entidade colaboradora na organizacién da actividade.

Exceptuase deste punto o Curso superior de Urbanismo, Territorio e Medio Ambiente
promovido e organizado polo Colexio Oficial de Arquitectos de Galicia.

CUARTA - Establecemento dunha Comisiéon Mixta de Seguimento.

Para o bo desenvolvemento das actividades obxecto do Convenio establecerase unha
Comision Mixta, de composicion paritaria, integrada por representantes de cada unha
das institucions a que correspondera a concrecion, seguimento, interpretacion e
avaliacion das accions derivadas do presente convenio.

Nesta comision actuaran como representantes por parte da EGAP, a persoa
responsable da Secretaria Xeral e un Xefe o Xefa de Servizo da mesma que designe a
sta Directora, ou persoas en quen deleguen; e por parte do COAG ﬁ

, vocal de Xunta de Goberno, ou persoa ou persoas en quen delegue.

Seran funcions desta Comision de seguimento:

1.- Velar polo cumprimento do convenio.

2.- Concretar, seguir, interpretar e avaliar as accions derivadas do presente
convenio.

3.- Adoptar ou propofier as medidas necesarias para garantir o exercicio
coordinado das competencias de cada unha das partes.

4.- Resolver os problemas de interpretacion que poidan xurdir.

5.- En xeral, as que o artigo 49 f) da Lei 40/2015, do 1 de outubro, de réxime
xuridico do sector publico, lle atribue o 6rgano de vixilancia e control.

QUINTA.- Orzamento.

A sinatura deste convenio non implica, por parte da EGAP, compromiso de gasto con
cargo as partidas orzamentarias do estado de gastos do orzamentos xerais da
Comunidade Auténoma de Galicia para o ano 2017.

SEXTA.- Inexistencia de relacion laboral.

A subscricion do presente convenio non implicara relacién laboral, contractual ou de
calquera outro tipo entre os profesionais que realicen as actividades obxecto deste
convenio e a EGAP.

SETIMA.- Dereitos de uso e propiedade industrial e intelectual.

Os dereitos de propiedade intelectual e industrial sobre a totalidade das creacions
resultado deste convenio, son titularidade conxunta da EGAP e do COAG.

As partes necesitan a autorizacion expresa da outra para proceder a edicion,
representacion, gravacion e reproduciéon audiovisual, informatica, ou por calquera outro
medio, formato o soporte, do resultado e dos materias froito do desenvolvemento do
proxecto.

OITAVA.- Modificacion, Denuncia e Resolucion do Convenio

As partes poderan modificar ou resolver o presente convenio en calquera momento por
mutuo acordo. Asi mesmo, poderan denunciar o presente convenio en calquera
momento por vontade expresa de calquera das partes cun aviso previo de quince dias
naturais.

O incumprimento de calquera das obrigas contraidas no presente convenio por unha
das partes facultara a outra para resolver o mesmo, cos efectos que legalmente
procedan.

NOVENA.- Réxime xuridico e resolucion de conflitos.

Este convenio ten natureza administrativa e rexerase pola Lei 40/2015, do 1 de
outubro, de réxime xuridico do sector publico, pola Lei 39/2015, do 1 de outubro, do
procedemento administrativo comun das Administraciéns Publicas, pola lexislacion en
materia de contratos das administracions publicas polas demais normas de dereito
administrativo e, no seu defecto polas normas de dereito privado.

Terase en conta o establecido no artigo 15 da Lei 1/2016, do 18 de xaneiro de
transparencia e bo goberno, en especial no que se refire a publicidade deste convenio.

De conformidade co establecido no artigo 18 da Lei 14/2013, do 26 de decembro, de
Racionalizacion do sector publico autondmico, as cuestions litixiosas que poidan xurdir
na interpretacion e cumprimento do presente convenio de colaboracion, seran de
conecemento e competencia da Orde xurisdicional do contencioso-administrativo.

DECIMA.- Vixencia

O presente convenio estendera a sua vixencia dende a data da sinatura por tddalas
partes ata o 31 de decembro do 2017, prorrogandose de forma expresa por
anualidades naturais, salvo denuncia de calquera das partes antes do seu termo, ou do
termo de cada unha das prorrogas.

Este acordo de colaboracién obriga ao cumprimento do expresamente pactado,

someténdose tédalas partes ao acordado en tddalas estipulacions, e como proba de
conformidade subscribese, por duplicado exemplar, no lugar e data arriba indicados.

Pola Escola Galega de Polo Colexio Oficial de Arquitectos de
Administracion Publica, Galicia,

Este convenio foi asinado por ambas partes o dia 4 de xaneiro do ano 2017

